
	EDUCACIÓN FÍSICA


A) Porcentaxe de cumprimento da programación e dos obxectivos e razóns da programación non impartida.

A porcentaxe de cumprimento da programación por cursos foi a seguinte:

1º ESO:   8 unidades de  9:        89%

2º ESO:   9 unidades de 10:       90%

3º ESO:   8 unidades de   8:     100%

4º ESO:   6 unidades de   8:       75%

A porcentaxe de programación impartida foi durante o curso 2014-2015 do 89%. 
En 1º de ESO quedou sen impartir a unidade 4: Actividades de patín. 
En 2º  de ESO quedou sen impartir na 3ª avaliación a unidade 8: Deportes de loita. 
En 3º de ESO impartíronse as 8 unidades previstas. 
En 4º de ESO quedou sen impartir na 2ª avaliación a unidade 6: O ritmo e na 3º avaliación a unidade 7. Bailes de salón 3.

O grado de cumprimento dos obxectivos foi totalmente satisfactorio.

B) Accións realizadas e modificacións introducidas durante o curso en relación coa programación didáctica.

1ª avaliación

En 1º de ESO cumpriuse a programación nun 100%  sobre as unidades previstas na primeira avaliación. (3 de 3 en 1º de ESO). Variouse lixeiramente a metodoloxía empregada na unidade de Habilidades Ximnásticas  en 1º de ESO porque ó non coñecer ós alumnos preferín optar por uns métodos máis dirixidos e que procuraran maior seguridade na práctica. O alumnado presenta en xeral bastantes problemas este curso ante este tipo de contidos.

En 2º de ESO cumpriuse a programación nun 100% impartíndose  2 das 2 unidades previstas na programación. A unidade de Habilidades Ximnásticas 2 plantexouse coma unha continuación da programada en 1º de ESO o curso anterior.
En 3º de ESO cumpriuse a programación o 100% impartíndose as dúas unidades didácticas previstas correspondentes ós seis temas do libro. 
En 4º de ESO tamén se impartiron as dúas unidades previstas (dos 5 temas do libro impartironse 5 o que supón o 100% da materia impartida). Queda pendente para a 2ª avaliación finalizar a unidade de Baloncesto.
2ª avaliación:
En 1º de ESO cumpriuse a programación nunha porcentaxe do 67% sobre as unidades previstas na segunda avaliación. Impartíronse as unidades de Balonmán e Xogos populares e alternativos I, quedou sen impartir a unidade de Actividades de patín por mor das características do alumnado que non me ofrece a confianza e seguridade adecuadas para este contido
.

En 2º de ESO cumpriuse a programación nunha porcentaxe do 100%, impartíndose as tres unidades previstas para esta 2ª avaliación: Atletismo 2, Floorball e Fútbol sala.
En 3º de ESO cumpriuse a programación nun 100 % impartíndose as tres unidades didácticas previstas. Acroximnasia, Voleibol e Xogos populares e alternativos 3.
En 4º de ESO impartíronse  dúas das tres unidades previstas: Actividades de raqueta: tenis e badminton e Xogos populares e alternativos 4, quedando sen impartir a unidade de O ritmo. A porcentaxe de programación impartida foi do 67%.
Os motivos da non conformidade con respecto á programación impartida en 4º da ESO foron as seguintes: 

•
Perda de días lectivos (2 sesións) por diferentes causas: antroido, visita dos grupos de 4º de ESO os centros da zona.

•
Ó principio do trimestre adiquei varias sesións a repasar a unidade de Baloncesto da 1ª avaliación que quedara algo curta e enganchou bastante ó alumnado.

As accións que levaremos a cabo será tratar de encaixar a unidade de ritmo dentro deste terceiro trimestre tendo en conta que só son catro sesións.
3ª avaliación.  
En 1º de ESO cumpriuse a programación nun 100% impartíndose as tres unidades previstas.
En 2º de ESO déronse 4 das 5 UD previstas cunha porcentaxe do 80%, quedou sen impartir a unidade de Deportes de loita.
En 3º de ESO 3 das 3 previstas tamén cunha porcentaxe de programación impartida do 100%. 
En 4º de ESO impartíronse 2 de 3 unidades quedando sen impartir a  a unidade de Bailes de salón 3, a porcentaxe de programación impartida é  do 67%.

C) Motivos das modificacións feitas o longo do curso. Dificultades atopadas que impediron o logro dos obxectivos e resultados agardados.
Durante o curso producironse algúns cambios mínimos na programación, os motivos dos cambios máis salientables con respecto á programación están expostos no apartado anterior
A nivel xeral as modificacións feitas ó longo do curso non afectaron ó logro dos obxectivos por parte da maioría do alumnado.
 A nivel de dificultades aínda que non impediron o logro dos obxectivos e resultados agardados si quería facer mención a diversos aspectos:

-  A integración de alumnado con necesidades educativas especiais debe ir acompañada de MEDIOS, e por suposto dunha REDUCCIÓN DA RATIO nos cursos nos que se atopen, é imposible ofrecer un ensino de calidade sen estas premisas, e o perxudicado soe ser o propio alumno con NEE. Considero como profesional que as autoridades educativas deberían replantexarse este tema, é frustrante como docente non dispor de medios e ter que tomar a decisión de elexir entre o alumno con NEE e o resto do grupo (nalgún caso con 18 alumnos máis). 
- A ratio de alumnado por aula inflúe negativamente no proceso ensino-aprendizaxe: este curso tiven 25 alumnos en 4º de ESO e 23 alumnos en 3º ESO B, a atención a cada un deles e incluso o proceso avaliativo sofre unha merma importante. Sobre todo na miña materia a impartición das clases e a realización das tarefas por parte do alumnado non pode ser igual.

Resulta evidente que podemos dar as nosas respectivas materias deste xeito, pero penso que dende que tivemos neste centro a Noelia Cabanas (unha nena cega total) e por exemplo a Iván e Ana Piñeiro (xordos) e outros moitos; os profesores deste centro sempre estivemos comprometidos coa integración. O problema é que agora estanse rido de nós decíndonos que co alumnado con NEE que temos este ano en 3º de ESO (un exemplo: transtorno específico do desenvolvemento mixto F8, retraso psicomotor con hipertonía muscular, 53% de minusvalía) podemos impartir igual as nosas clases con 19 alumnos.
- En relación a este mesmo caso este curso presentouse o inconvinte de que a nai encontraba que as tarefas que realizaba con el lle ocasionaban un transtorno psíquico que facía que non desexara vir ao cole. 

En fin, ata que se atopen novas solucións a seguir traballando .



D) Analise dos resultados das avaliacións dos alumnos en relación cos cursos anteriores.

Observación: Estes son datos do mes de xuño, que é cando se fan entregan as memorias, aínda que haxa materias que teñan exames extraordinarias en setembro.

	
	Primeiro
	Segundo

	
	Curso 13-14
	Curso 14-15
	Curso 13-14
	Curso 14-15

	Cualificación
	Nº de Alumnos
	Nº de Alumnos
	Nº de Alumnos
	Nº de Alumnos

	1
	0
	0
	0
	0

	2
	0
	0
	0
	0

	3
	0
	0
	0
	1

	4
	4
	5
	3
	5

	Suspensos
	4
	5
	3
	6

	5
	5
	2
	5
	3

	6
	14
	11
	7
	5

	7
	4
	13
	10
	9

	8
	5
	10
	10
	5

	9
	9
	5
	5
	7

	10
	1
	0
	1
	3

	Aprobados
	38
	41
	38
	32


	
	Terceiro
	Cuarto

	
	Curso 13-14
	Curso 14-15
	Curso 13-14
	Curso 14-15

	Cualificación
	Nº de Alumnos
	Nº de Alumnos
	Nº de Alumnos
	Nº de Alumnos

	1
	0
	0
	0
	0

	2
	0
	0
	0
	0

	3
	0
	0
	0
	0

	4
	4
	3
	2
	0

	Suspensos
	4
	3
	2
	0

	5
	0
	2
	1
	2

	6
	5
	10
	6
	5

	7
	6
	12
	8
	6

	8
	2
	9
	4
	4

	9
	9
	4
	7
	8

	10
	0
	0
	1
	0

	Aprobados
	22
	37
	27
	25


E) Propostas de mellora para a programación didáctica do próximo curso.


O vindeiro curso 2015-2016 entrará en vigor a LOMCE en 1º e 3º de ESO polo que haberá que adaptar as nosas programacións .

Tamén habería que sacar o libro de 2º de ESO e comezar a utilizar a aula virtual para os contidos teóricos pero atrasaremos un ano esta medida dado que este verán non poderei actualizar contidos. 

Dentro dos contidos da materia e para aproveitar mellor o material e o tempo de práctica para o alumnado propoñemos para o curso que ven facer varias semanas de contidos monotemáticos para toda a ESO:

- SEMANA DO XADREZ (coincidindo coa semana do torneo de xadrez)

- SEMANA DA ORIENTACIÓN 

- SEMANA DA ESCALADA

 Esta iniciativa parte de que cando impartimos estos contidos para un curso estamos desaproveitando os recursos. Por exemplo para poñer as pistas dun rastrexo ou dun percorrido de orientación para un curso emprego 30 minutos que so aproveitan como máximo dous cursos, así aínda que repetisen a actividade sería máis práctico.

F) Avaliación da práctica docente.


No departamento de Educación Física pasamos ó alumnado unha enquisa para avaliar a nosa práctica, este ano pasouse en todos os cursos da ESO, neste curso 14-15 os resultados foron os seguintes:

A nota media global foi de 8,53 sendo no curso 13-14 de 8,54, no curso 12-13 de 8,53, no curso 11-12 de 8,61 e  no curso 10-11 de 8,52. En 1º ESO A a puntuación media foi de 7,95, en 1º ESO B de 7,33, en 2º ESO A de 9,22, en 2º ESO B de 9,24, en 3º ESO A a puntuación media foi de 9,17, en 3º ESO B de 8,55 e en 4º ESO  foi de 8,26.

As preguntas que se miden son as seguintes: 1. Cumprimento do horario, 2. Mantemento da orde na clase, 3. Motivación e interese polos alumnos, 4. Clima de traballo na aula, 5. Libros, materiais e medios didácticos, 6. Claridade de exposición, 7. Organización e ritmo de traballo, 8. Capacidade para transmitir coñecementos, 9. Sistema de avaliación, 10. Formación e actualización na materia impartida.

En todos os ítems a nota media é superior a 8. agás na pregunta 1. Cumprimento do horario (media de 7,74). Os ítems con menores puntuacións foron a pregunta 1. Cumprimento do horario (7,74) e a pregunta 2. Mantemento da orde na clase (8,16) e o ítem con maior puntuación a pregunta 9. Sistema de avaliación (8,91) e a pregunta 3. Motivación e interese polo alumnado e a materia (8,73).
De cara ó vindeiro curso seguir a mellorar en canto a puntualidade  e tamén tratar de controlar máis aos elementos disruptivos que ocasionan a veces paróns nas clases.
Os resultados das enquisas de todos os cursos están arquivadas no departamento de Educación Física.

G) Actividades extraescolares e complementarias desenvolvidas.
1. SEMANA VELA: Entre os días 16 e 26 de setembro o alumnado de 5º de Educación Primaria e de 1º e 2º de ESO participaron na actividade de Iniciación á Vela en quendas de 3 días.
A actividade está organizada polo departamento de Educación Física do centro e o Clube Náutico das Forcadas. Participan un total de 94 alumnos. Para máis información consultar a ficha de actividade no apartado da equipa de actividades extraescolares e complementarias na  páxina web do centro.
2. MATERIAL DE LECER: Posta en común das condicións de préstamo de material ó alumnado.  A principios   de outubro colocouse o material de lecer para os recreos a disposición do alumnado de Educación Secundaria. Levamos varios cursos con diferentes problemas por mor sobre todo da escasa implicación  do alumnado no coidado do material. Este ano decidimos poñer dous bauis diferentes: un para EP e outro para ESO. Os bauis estarán pechados ata a hora do recreo onde haberá catro alumnos en ESO responsables de abrilo e de pechalo unha vez que acabe o recreo, comprobando que esté todo o material. En caso de quedar algún material fora procederase a retiralo.

1º ESO – Adrián Méndez

2º ESO – Marcos Vilela

3º ESO – David Díaz

4º ESO – Raúl Nieto

Na semana que a ESO ten EF no patio cuberto poderán usar este patio nos períodos de lecer. O ximnasio só o poderán utilizar o xoves pola tarde. De non cumprirse as normas se retirará todo o material. O alumnado de ESO a maiores repartiuselles  material de xogos de mesa para ter nas clases, en concreto taboleiros de xadrez e parchís, fichas de xadrez, damas e parchís, xogos de cartas, conecta catro....
Durante o primeiro trimestre o préstamo do material de lecer para o alumnado de ESO funcionou bastante ben e os encargados desenrolaron a súa labor correctamente polo que seguirán outro trimestre máis.
A finais do mes de abril o alumnado da ESO estivo castigado sen material ata que apareceran os responsables da rotura dunha canastra de minibasket do patio cuberto. Posteriormente o material dos recreos da ESO quedou requisado ata o curso 15-16 porque todavía non apareceu a persona que rompeu a canastra do patio cuberto
3. A festa do MAGOSTO e o Samaín celebrouse o día 10 de novembro cunha xincana de xogos populares organizada pola equipa de actividades extraescolares e o departamento de educación física.
4. SEMANA BRANCA: Un total de 55 alumnos dende 6º de EP a 4º de ESO viaxaron entre os días 14 e 18 de decembro (esquiando os días 15, 16, 17 e 18) á  estación  de Astún (Jaca, provincia de Huesca) como o ano pasado. O prezo por persona foi de 330 euros. Os que fixeron  snow tiveron un suplemento de 15  euros. O alumnado foi acompañado por catro profesores do centro. A avaliación da actividade foi satisfactoria tendo en conta o elevado número de alumnos. Para máis información consultar a ficha da actividade na páxina web do centro.
5. DÍA DA PAZ: O venres 30 de xaneiro celebramos o día da Paz cun pequeno acto de 11:00 a 11:30 no que se queimaron por cursos papeis que simbolizaban as cousas que queriamos destruir para que poida haber PAZ no mundo.
6. TIRO CON ARCO: Os días 15 e 16 de xaneiro realizaronse no noso centro unhas xornadas de iniciación ao tiro con arco con monitores do CLUBE ARCO NARÓN (Pepe, Anxo e Iria Grandal) . O día 15 foi para secundaria e o día 16 para 4º, 5º e 6º de Primaria en función dunhas quendas establecidas. Estas xornadas serviron para tratar de coñecer mellor ese deporte minoritario que é o tiro con arco, durante estes dous días pasaron por esta actividade 288 rapac@s. 

O clube Arco Narón (http://clubarconaron.blogspot.com.es) é un clube de tiro con arco de precisión fundado no ano 2001, a súa arqueira máis emblemática é Iria Grandal que foi a primeira arqueira galega  que participou nunhos Xogos Olímpicos en Londres 2012. As fotos da actividades están xa subidas á web. Este ano contamos coa presenza de Iria Grandal, o que supón todo un luxo para nós.
7. TORNEO DE XADREZ: O VI Torneo de Xadrez celebrouse o xoves día 26 de marzo. Este ano contamos cun total de 60 participantes. O alumnado vai dende 4º de EP ata 4º de ESO, aínda que este ano temos un alumno de 3º de EP que tamén vai participar. Nesta edición tódolos participantes xogaron cinco roldas independentemente do número de victorias ou derrotas. Os mellores clasificados do torneo de xadrez foron os seguintes:


1º Clasificado: Víctor Pardo García


2º Clasificado: Iván Luaces Rodríguez


3º Clasificado: Marcos Vilela Vilela


4º Clasificado: Artai Rodríguez García


Mellor alumna clasificada: Iria Ramos Mesía / Laura Rodríguez Martín


Mellor clasificado de Primaria: Luis Miguel Dopico Martínez 


Mellor clasificado de 4º de EP: Roberto García Carneiro


Mellor clasificado de 6º de EP: Luis Miguel Dopico Martínez 


Mellor clasificado de 1º de ESO: David Henao Ortiz


Mellor clasificado de 2º de ESO: Marcos Vilela Vilela

O Torneo de profes non se celebrou este curso pola falta de interese do profesorado en rematar as partidas que faltan.
GRAZAS a todos os que participaron, en especial a todo o alumnado de 4º  e 6º de Primaria que fixo o esforzo de participar cos da ESO.
8. CAMIÑO DE SANTIAGO: O alumnado de 4º de ESO realizou os días 13 e 14 de abril (luns e martes)  dúas etapas do Camiño a Fisterra (Santiago-Negreira e Negreira-Maroñas). O Camiño a Fisterra é a prolongación do Camiño de Santiago. Houbo en total 12 valentes que iniciaron con Graciela e conmigo esta aventura. O prezo final da actividade foi de 55 euros (bus e albergues). En total percorremos 40 Km repartidos en dúas etapas. O Camiño non é só unha ruta de sendeirismo senón que ten tamén unha compoñente de superación persoal, de esforzo e tamén de espiritualidade.  O bus  levounos o luns ata Santiago, estivo con nós o resto da viaxe e o martes trouxonos de volta a Valdoviño dende a aldea de Maroñas. A valoración da actividade foi totalmente satisfactoria
9. INICIACIÓN SURF: A actividade de iniciación ao Surf celebrouse os días 18 e 20 de maio na praia de Pantín. O alumnado de 4º de Educación Primaria e de 2º de ESO tiveron a oportunidade de ter un primeiro contacto co surf  en horario de 10 a 13 h. En total foron 40 alumn@s os que disfrutaron destas 6 horas de iniciación ao surf. O prezo da actividade foi de 36 euros e estiveron acompañados de catro  profesores do centro estando supervisados alí por tres monitores especializados en surf da escola Pantín Surf Camp. A valoración da actividade este curso non foi satisfactoria por varios motivos:

1º) A ratio monitor- alumno que tiñamos contratada era de 7-9 alumnos por monitor. De feito o ano pasado foi incluso de 6 alumnos por monitor (18 alumnos-3 monitores). Este curso a ratio foi de 13 alumnos por monitor (40 alumnos para 3 profes) co agravante de que este ano eran nenos máis pequenos (4º de EP).

2º) As clases debían ser eminentemente prácticas, sobre un 90% do tempo cun quecemento de aproximadamente media hora. Este ano o alumnado estivo moito tempo na area facendo xogos cando saben que non é o que queremos. Nós queremos que estén a maior parte do tempo na auga.

3º) Non había táboas para todo o alumnado. Tiñan aproximadamente 25-30 táboas cando eran 40 nenos.

4º) Tampouco fixeron este ano reportaxe fotográfica.

Por todos estes motivos o curso que vén plantexaremos a actividade con outra empresa. Para máis información pódese consultar a ficha de actividade na páxina web no menú de actividades extraescolares e as fotos están xa subidas á paxina web do centro e ao blogue Bitácora Atios de EF.
10. RAFTING: A actividade de rafting non se levou a cabo finalmente porque o grupo de 3º A estivo castigado por Xefatura de estudos e non había alumn@s suficientes entre o outro grupo e os de 4º de ESO.
11. ACAMPADA: Este ano non se realizou tampouco a acampada en 1º de ESO porque o alumnado deste curso tivo un comportamento bastante disruptivo durante o curso e non quixen arriscarme a esa saída con eles. 
12.Todas as saídas realizadas este curso están recollidas polo departamento de actividades extraescolares e na galería de imaxes da páxina web do centro fotografías das actividades.


H) Principais conclusións.

Durante este curso 2014-2015 a materia de Educación Física desenrolouse aproximadamente do xeito que estaba programado, cumpríronse os obxectivos e impartiuse a maioría dos contidos da programación. O alumnado de ESO amosou en liñas xerais capacidade de traballo e interés, e foi participativo e aberto a todas as propostas feitas dende o departamento de Educación Física, no aspecto negativo destacar que a ratio de alumnado por clase é excesivo tendo en conta a cantidade de rapaces que neste centro son de NEE e que na actualidade non reducen a ratio; e amosar tamén preocupación porque deste xeito aumentan as conductas disruptivas que entorpecen e enlentencen as clases, sobre todo nos 1º de ESO, factor que se veu reflectido este curso nas enquisas de final de curso.
De cara ao vindeiro curso imos seguir cos mesmos criterios de avaliación que este curso, os traballos obrigatorios deixaron de ter un peso específico dentro da nota e pasaron a avaliarse cun +1 ou -1. 
Este curso houbo menos incidencias co material de lecer que se presta nos recreos. O incidente máis salientable foi a rotura dunha canastra no patio cuberto poeque non apareceu o responsable e o alumnado estivo castigado dende finais do mes de abril sen material nos redreos.  O curso que vén manteremos a separación de material de EP e ESO e seguiremos coa figura dos encargados, que este curso funcionou bastante ben.
Este ano continuamos co  blogue da materia  de Educación Física en ESO onde se foron poñendo novas relacionadas coa asignatura, as actividades extraescolares desenvolvidas, entrega de traballos e exames e calqueira outra nova de interese para a materia; asemade o alumnado pode deixar os seus comentarios. A dirección é a seguinte:  http://efatios.blogspot.com, tamén hai un enlace na páxina web do centro no apartado de departamento de Educación Física. O nome do blogue é Bitácora Atios Educación Física. Destacar que este curso chegamos ás 10.000 visitas, unha cifra nada desprezable para un centro tan pequeno.
Asemade este curso seguimos a colaborar coa canle televisiva "ATIOS TV" e dentro das nosas posibilidades o departamento tamén foi subindo vídeos das actividades realizadas.

As instalacións e o material do que dispoñemos segue a ser na nosa  materia envidiable e loitamos diariamente co noso alumnado para que aprenda a  coidar e a manter o que ten aínda que non sempre o noso labor sexa recompensada, tentaremos seguir neste camiño. 
Neste apartado de material destacar tamén a utilización do rocódromo onde ensinamos ao alumnado os principios básicos e as técnicas máis sinxelas da escalada en rocódromo grazas a que este ano mercamos máis arneses para que a práctica fose máis continua.
A actualización do inventario do departamento fíxose con data do 03 de xuño de 2015 debido á compra de diverso material de Educación Física polo que non se realizará de novo ata principios do curso 15-16. Os datos están introducidos no programa do Xade e tamén na páxina web no apartado do departamento de EF. Queda  un remanente para setembro de 188,68 € para unha mesa de ping pong. A xestión de gastos do ano 2015 está actualizada.
Felicitar dende aquí a todo o equipo directivo  polo seu traballo e compromiso co centro, agardamos que sigades traballando para que o noso traballo sexa máis fácil e a pesar de que as autoridades educativas tenten poñelo cada vez máis difícil atopando atrancos donde non os hai.
Tamén felicitar ó resto do profesorado do centro, eses soldados anónimos que seguen a traballar por un ensino de CALIDADE a pesar das reduccións de soldo, das persecucións lingüísticas, das folgas fantasmas, dos medios mediocres e da tentación de coller todas as horas de asuntos propios (precisamente porque nos ordenan que non as collamos), especialmente darlle pulos a Teresa e a Patricia e ós seus respectivos equipos de normalización e extraescolares por facer un traballo que realmente ninguén desexa e por ser capaces ano tras ano de aportar creatividade ás mesmas celebracións. Noraboa.
O vindeiro curso iniciaremos o décimo sexto curso no CPI Atios con novos alumnos, profesores e expectativas. Pola miña parte voltarei ao cargo de xefe de estudos que xa ocupei nos cursos 02-03,03-04, 04-05 e 05-06 polo que haberá un novo xefe de departamento de Educación Física. Esperemos seguir a contar con ese material humano co que traballamos e que fai que a nosa profesión sexa á vez tan cautivadora coma deprimente. 



